
KKoolloorree  eettaa  uummoorree  iikkuusskkiizzuunnaa
TOLOSA�Dianarekin ohetik jaiki eta 
oraindik pijama soinean ekin zieten atzo 
tolosarrek Inauterietako hiru egun handiei

LEHENAK�Euriari aurre eginez, karroza,
konpartsa eta mozorroen berezitasunek eta
giro bikainak hartu dituzte herriko txokoak�4-6

Batuka. Dantza-gimnastika ikastaroa adi-adi jarraitu zuten neska lirain hauek; irakaslearen aginduetara
dantza egiteko aukera izan zuten ere bazterretan ikusmiran aritu zirenek. J. ASTIBIA

Haurrak. Etxeko txikienek ere gozatu nahi izaten dute Inauterietaz,
eta gurasoek lagunduta murgiltzen dira lehendabizikoz festan. L. G.

Urte berri on? Festaz nahastu ote dira? Tolosar hauek urte berriaren
etorrera ospatu zuten atzo, mahats, erloju, txanpain eta guzti. L. G.

to
lo

sa
ld

ek
o

et
a 

le
it

za
ld

ek
o

HHaarrppiiddeedduunneeii  bbaannaattuuaa�Astelehena�2006-02-27�IV. urtea�825. zenbakia�wwwwww..ttoolloossaallddeekkoohhiittzzaa..iinnffoo

TOLOSA�

Perkusio 
hotsen 
oihartzuna
Danborrada eta 
batukada, biak bat�3

KKOOLLDDOO  AARRSSUUAAGGAA�

INAUTERIZALEA

«Jendeak 
festarako duen
jarrera eta kalea
ditut gustuko»
«Transformazioa» dira
harentzat Inauteriak�2Txantxoak, atzo. N. URBIZU

ABALTZISKETA�

Baserrien
atarietan
aritu dira
txantxoak

Euripean irribarretsu
dantzatu dute�7

«Kalea eta jendeak
festarako daukan

jarrera ditut gogokoen»
Jaione Astibia. Ameriketatik
etorri berria, «oraindik lur har-
tzekoa nago osotara», zioen
Koldo Arsuagak, baina Inaute-
rietarako gogoz. Hor dabil txu-
pinazoaz geroztik, bere koadri-
larekin batera firili-farala:
inauterizale amorratua baita
saskibaloilari ohi tolosarra.
Nola ezagutu zenituen Inau-
teriak?
Ez naiz oso ondo gogoratzen,
baina, ziur aski, nire aitarekin;
Txinpartakoa zen eta oso gazte
nintzela harekin txarangan ate-
ratzen hasi nintzen. Hori izan
zen lehenengo flash-a: Polvo y
paja txaranga.
Zer dira Inauteriak zuretzat?
Sentimendu bat. Ez dira herri-
ko festa bakarrik, gehiago dira,
aldarte bat da, gauza berezia
dira: transformazioa.
Tolosarrak inauterizale behar
du izatez?
Bai, nik uste baietz. Egun haue-
tan kanpora joaten direnekin-
eta iruditzen zait beldurra du-
tela, edo ez dituztela jai hauek
ezagutzen, nahiz bertakoak
izan, agian gaztetan kanpora

KOLDO ARSUAGA�INAUTERIZALEA

joanak direlako edo... Gainera,
festa hauek mantentzeko, hala
behar du, inauterizalea.
Nola azalduko zenizkioke
Inauteriak kanpotik datorren
bati?
Ameriketan, Uruguain ginela,
hango desfile bat ikusi ge-
nuen, terrazak alokatzen zituz-
ten begira egoteko! Argenti-
nan ere bai. Baina hemen ez
dira ikuskizun bat, hemen par-
te hartzeko dira, eta halaxe
esan genien behin eta berriro,
eta gonbidatu, jakina. Hori
ulertzeko onena Tolosako koa-
drila batean sartzea da.
Karrozak, konpartsak... zer-
tan parte-hartzen duzu?
Ez, gu koadrilan ateratzen
gara, gure kasa. Gure mozo-
rroa asmatzen dugu, batzutan
plataformarekin, bestetan
gabe... Gure airera! Beste ho-
rrelako koadrilekin eta, gaine-
ra, nola aterako diren ikusmi-
na izaten dugu.
Jantzi duzun mozorrorik one-
na zein izan da?
Nahiko polemikoa izan zen,
baina eztizalearena; jende

Koldo Arsuaga (eskuinean), lagun batekin. HITZA

TTRRAAGGOO  BBAATTEEAANN�

Egunik onena? Orain, as-
teartea; lehen, berriz, oste-
guna.
Gaua ala eguna? Eguna,
batez ere.
Festa bat? Diana.
Mozorro bat? Eztizaleare-
na.
Hauster Egunean... Atse-
den hartu! Jai hartzen dut,
eta hor botata egoten
naiz...
Nola asetzen sabela? Ja-
tetxetan, bazkariak behin-
tzat. Gero gauean, otarte-
koren batekin.

guztia eztiz busti genuen eta...
baina guk ederki pasatu ge-
nuen. Gu, egia esan, nahiko
mizkitsu ateratzen gara gehie-
netan.
Eta aurreneko mozorroa?
Ez dut gogoan, baina eskolako
koadrilakoa, Ostegun Gizene-
koa,12-14 urterekin:ume txikiz
jantzita joan ginen ikastetxera
eta bidali egin gintuzten, ez zi-
guten sartzen utzi.
Zer duzu gustukoena?
Kalea. Jendeak daukan festara-
ko jarrera: edozein gauza egi-
teko baimena dago, tolerantzia
maila hau Inauterietan bakarra
izaten da. Egun hauetan denak
berdinak izaten gara.

Txinpartakoek antolatutako sokamuturra 1934an
ATZERA BEGIRA�XX. mendeko 30. hamarkadan jasotako
argazki hau ekarri dugu oraingoan gogora tartetxo honetan:
Txinparta elkartekoek antolatutako sokamuturra, Alde
Zaharreko kaleetan, 1934. urteko Inauterietan. Txinpartakoak

ohitura zahar batean oinarritu ziren: Tolosan herriarentzat astero
hil behar izaten zuten idia kalean ibiltzen zuten, sokatik lotuta,
Iriarena joz. Txistu doinuak zezena kalean zebilela esan nahi
zuen. ‘ARGAZKIAK TOLOSA (1920-1945)’. JOSE MARIA TUDURI ESNAL

EEGGIITTAARRAAUUAA�GAUR 

TOLOSA

ASTELENITA

09:00. Txarangen irteera.
10:30. Plaza Berrian,
sokamuturra.
11:30. Karrozen eta
konpartsen irteera.
16:00. Kalejira, Tolosano, 
Poca Tripa eta Arco Iris
txarangekin, Plaza Zaharretik
zezen-plazara.
16:30. Zezenak 
zezen-plazan, 
txarangak bertan direla. 
Ondoren, kalejira.
19:00. Dantzaldia Plaza
Berrian, Tolosano, 
Poca Tripa eta Arco Iris
txarangekin.
21:30. Korazonistak plazatik
zezen suzkoa irtengo da.
23:30. Incansables txaranga
irtengo da kalera.
00:00. Plaza Berrian Abiba
disko-jaia.

AMEZKETA

08:00. Baserriz baserri
jardungo dute talai-dantzarien
bi taldek, Bedaio aldera eta
Altunegirantz joanez.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320



DDaannbboorr  eettaa  ppeerrkkuussiioo
ddooiinnuuaakk  uuzzttaarrttuurriikk

NOELIA LATABURU

Arintasuna behar zuela-
eta aurtengo danborra-
da berezia izatea propo-

satu zuten Festa Batzordekoek.
Nola lortu berrikuntza hori?
Helduen danbor hotsei batu-
kada batek sor dezakeen per-
kusio doinu dantzagarriak ba-
tuz. Honen guztiaren emaitza,
azken urteotako Zaldunita bez-
perako danborradarik arra-
kastatsuena izan da.

Ohiko moduan, Triangulotik
atera ziren danbor jotzaileak
eta gainerako guztiak 22:45ak

ZALDUNITA BEZPERAKO DANBORRADA�

Zaldunita bezperako danborrada batukadarekin batu zuten,
arrakasta handia lortuz; ikusle ugari atera zen kalera

Hotzari aurre eginez gogoz astindu zituzten makilak Helduen Danborradako protagonistek. NOELIA LATABURU

aldera. Haiek jotako doinuen
erritmora ari ziren dantzan ko-
sakoak, eta bide bazterretan,
jendea barra-barra haiei begi-
ra. Tolosako Musika Bandako
kideak eta elkarte ezberdine-
tako bazkideak ari ziren desfi-
latzen. Hotza egiten zuen gogo-
tik, euriak agerraldirik egin ez
bazuen ere; hala eta guztiz ere,
makina bat herritar irten zen
herenegun gauean kalera Hel-
duen Danborrada ikusteko. Ko-
rreo eta Rondilla kaleak zehar-
katu zituzten danbor hotsek,
berriro ere Triangulora buelta-
tzeko.

Galtzaundi zain, balkoian

Bien bitartean, Mulanbo, Le-
gazpiko eta Bilboko batukade-
tako kideak zain ziren hantxe
danborrada noiz helduko,
haien instrumentuak astintze-
ko prest. 23:45ak aldera, bada,
danborradaren buru ziren ko-
sakoak dantzan heldu ziren
Triangulora eta, atzetik, dan-
borjole zein musikari guztiak.
Aurreko urteetan ez bezala,
Galtzaundi dagoeneko zain ze-
goen, zapi beltz batekin estali-
rik, Kultur Etxeko balkoi nagu-
sian. Hala, Galtzaundiren igoe-

ra ekidin zuten, «denbora
gehiegi galtzen» baitzen horre-
la, eta «astunegia» egiten zen.
Danborradako zuzendariak
kendu zion estalkia, bertaratu
zirenen txalo zaparrada eragi-
nez.

Orduntxe hartu zuten herria
perkusio doinu dantzagarriek.
Ikusle guztiek gorputza astin-

tzeari ekin zioten, bide batez,
hotzari aurre egiteko. Triangu-
loan danborrekin bat egin os-
tean, kalejiran abiatu ziren
Alde Zaharreko kaleetatik ba-
rrena. Danborrada berrizta-
tzaile eta berezi honek eman
zion hasiera, beraz, herene-
gun, mozorroen eta koloreen
hiru egun zoroei.

tolosaldeko eta leitzaldeko hitza

Batukadaren doinuak dantzan jarri zituen bertaratuak. N. LATABURU

Galtzaundi desestali zuten Kultur Etxeko balkoian. N. LATABURU



MMoozzoorrrrooaakk,,  ggooaazzeenn!!

IÑIGO ASENSIO
JAIONE ASTIBIA

Zaldunitarekin batera, goiz-
goizetik hasi eta herriko kale,
plaza, eta inguru guztiak kolo-
rez jantzi dira: mozorroak non-
nahi eta nolanahi, karrozak eta
konpartsak ere bai.

Eguerdirako herriko erdigu-
nean ez zen alerik ere gehiago
sartzen. San Frantziskon eten-
gabekoa zen jendearen ema-
na, bai begira zeudenen alde-
tik —asko mozorrotzekoak—
eta baita festan buru-belarri
sartuta zeuden korpartsen eta
karrozen aldetik ere. Kalean
gora eta behera ibili nahi zute-
nek nahikoa komeri izan zuten
jendetzaren artean mugitzeko,
hemengo konpartsaren dan-
tzak, hango karrozaren jokoak
ikusi nahiz.

Azken egunetan iragarritako
elurterik izan ez bazen ere 
—baliteke gaur iristea— xiri-
miria egun osoan lagun izan
genuen. Hala ere, bero zegoen
bazterretan: hainbat eta hain-
bat karrozetan garagardoa, ar-
doa... eta bestelako erregaiak
barra-barra erabili baitzituzten
egunean zehar.

Askotariko gurdiak azaldu
ziren atzoko kalejirara. Han-
diak, txikiak, landuak, lantze-
koak baina erabilgarriak, eta

KARROZAK ETA KONPARTSAK

Zaldunitarekin batera bete-betean dira tolosarron festarik kuttunenak: karrozak, konpartsak, 
mozororro koadrilak eta, batez ere, kolore, umore eta giro bikainak herriko txoko guztiak hartu ditu

Lurrerainoko kalparrekin, heavy talde honek sekulako kontzertu emanaldia eskaini zuen han eta hemen: errepertorio oparoa eta sormen
propiokoa ere bai askotan, taldearen jarraitzaile eta guzti. IÑIGO ASENSIO

Igeriketa sinkronizatuko talde honek uretako akrobaziak eginez igaro zuen eguna. Behetik eta goitik ere
zenbait alditan, uretan blai ibili arren, primeran pasatu zuten eguna. IÑIGO ASENSIO

Inauterizaleek ezusteko galanta hartu zuten,
honako gizon hau Frontoneko erlojuan zintzilik
ikusita. Beste urte batez. JAIONE ASTIBIA

Atzokoan baziren dantzari ere garrantzia eman ziotenak, eta
koreografia txukun askoak erakutsi zituztenak. IÑIGO ASENSIO

Rondilla kalean, auskalo nongo errugbi ligako
partida ikusi ahal izan zen; ordurarte gorriak ziren
irabazle. IÑIGO ASENSIO

4 tolosaldeko eta leitzaldeko hitza
ASTELEHENA, 2006ko otsailaren 27a INAUTERIAK tolosaldeko eta leitzaldeko hitza

ASTELEHENA, 2006ko otsailaren 27a 5INAUTERIAK

Gitarra, kajoia eta parma-k nahikoa aitzaki zituen koadrila honek
Plaza Berria girotzeko. IÑIGO ASENSIO

gai askotakoak: Usabal kirol-
degia, euskal piratak, heavy-
ak, harriketarrak, Tolosako xi-
rularia, veneziarrak... Eta kon-
partsak ere beste hainbeste:
batuka-dantzariak, igerilari
sinkronizatuak, perkusio-jole-
ak, militarrak, beisbol jokala-
riak, herri kirolariak... Urtero
bezala, inauterizaleek giro bi-
kainaz jantzi zituzten kaleak
Zaldunitan; izan ere, musika,
kolorea, dantza eta umorea na-
gusi izan ziren.

Urterokoa da, bestalde, egun
hauetan kalera mozorrotu
gabe ateratzen direnen txan-
txa, akaso, urte guztian hala
ibiltzen direlako? Askotan kan-
potik etorritako arrotzak direla
pentsatzen dugun arren, he-

rrian bertakoak ere dezente zi-
ren atzo, zezenak barreraren
atzetik ikusten bezala.

Gaur-biharretan badago
oraindik ere trapu bat soinean
hartu eta festan bete-betean
murgiltzeko aukera. Goazen!

LANA
Tabernaria. Neska euskalduna
behar da tabernan 4 ordu lan
egiteko. Eskarmentua duena.
Deitu 635 745 291.

iragarki laburrak�

Inauterietako ajeak gainditzeko ez dago barazkiak eta frutak jatea
bezalakorik. Hala uste dute hauek, behinik behin. JAIONE ASTIBIA

‘‘JJeeiikkii  jjeeiikkii  ooii
oorrttaattiikk  ggaauurr
ttoolloossaarrrraakk......’’

IÑIGO TERRADILLOS

Goizeko zortziak. Tradizioari
jarraituz, ordu horretan Zaldu-
nita eguneko dianarekin on-
gietorria eman zieten tolosa-
rrek aurtengo Inauteriei atzo;
izan ere, dei horrek iragartzen
du urtero ohetik jaiki, mozorro-
ak jantzi eta festarako unea iri-
tsi dela.

Hala, asko eta asko izan zi-
ren, batzuk oraindik ere pija-
mak soinean zituztela, eta bes-
teak, berriz, mozorroturik, Go-
rriti plazan elkartu zirenak.

DIANA�

Jende ugari elkartu zen atzo Inauteriak
hasi direla iragartzen dituen dianan

Musika Bandaren doinuek la-
gunduta, Alde Zaharra zehar-
katu zuten kalez kale, dantzan,
saltoka eta kantari. Adin guz-
tietako jendea bildu zen diana-
ra, eta umorea eta jaiei ekiteko
gogoa nabaria zen guztiengan.

Pijama eta bestelako mozo-
rroen osagarri izan ziren atzo-
koan, bestalde, aterkiak; baina
ez jantziak hala eskatzen zue-
lako, euriak eraginda aterpea-
ren beharretan zabaldu behar
izan zirelako baizik. Ea gaur-
biharretan ez dugun haien be-
harrik izaten!

Pijamak soinean. Ohetik jaiki berri, pijamaz jantzita joan ziren inauterizale asko Alde Zaharreko 
kaleetan barrena saltoka Musika Bandaren doinuek lagunduta. HITZA

TTOOLLOOSSAALLDDEEKKOO
HHIITTZZAA..IINNFFOO

Irudietan. Egunean
eguneko Inauterietako
argazkiak gure webgunean.

�

Musika. Bandaren doinuak zabaldu ziren Alde Zaharrean. HITZA

Euria. Aterkien beharra izan zuten atzo
dianan parte hartu zutenek. HITZA

Jendetza. Jende asko bildu zen dianak deituta Inauteriei
behar bezala ekiteko helburuz. IÑIGO TERRADILLOS



TTxxaannttxxooaakk  aallaaii  aasskkoo  aarriittuu  ddiirraa
ddaannttzzaann  bbaasseerrrriieenn  aattaarriieettaann

NEREA URBIZU

Atzokoan aritu ziren Txantxoak
dantzatzen. Sasiain auzoan ze-
har ibili ziren, Orendain baino
lehenagoko auzoan lehenengo.
Bertan dantza behin eta berri-
ro eskaini zuten baserrien au-
rrean.

10:15ak aldera herriko plaza
inguruko ostatuan gosaria
egin zuten. Aurten goiz samar
atera ziren dantzara; izan ere,
herriko alde bateko auzoak or-
durako eginak zituzten, ondo-
ren Larraitz aldera joateko.

10:45ean mezetatik aterata-
ko jendearen aurrean dantzatu
zuten, trikitixaren laguntzaz:
Iñaki Artola beste behin aritu
zen zeregin horretan. Etxe ba-
tetik bestera joateko ibilibidea
kalejira batez lagunduta egiten
dute, eta makila jotzaileek ho-
nen erritmoa jarraitzen dute.

Oso kontent agertu ziren eli-
za ingurura Txantxoak, hamai-
ketakoa egin ostean indar be-
rriturik baitzeuden.

Makilen bat edo beste hautsi
egin zuten, horrenbeste kolpe
goiz osoan zehar jo ostean.
Txukun aritu ziren pausoak
egiten eta egin beharreko pau-
soak egokiro emanez. Pozik
zeudela ere agerian utzi zuten.

Ohiturei eutsi nahian

Txantxoak Abaltzisketan ibil-
tzen dira. Kotxeetan mugitzen
dira baserri batetik bestera 11
gazte hauek. Hau da duela urte
asko egiten ez zutena: dantza
mantendu egin da, eta baita
musika ere; baina lehen ez zu-
ten autoa erabiltzen.

Jantzi berezi eta ikusgarriak
ere aspaldikoak dira, lehenen-
go txantxo dantzariek erabil-
tzen ohi zutena. Baten bat za-
harkiturik geratu izan denean
berriro egitera bidali dute, eta
dirutza balio badute ere, dan-
tzari guztiek dute zetazko man-
toi koloretsu horiek jartzeko
aukera urtero.

Aurten beste gizonezko ba-
tek hartu du parte, lehendabi-
ziko aldiz: Txantxo-dantza bizi-
rik dagoen eta etorkizuna ziur-
tatzen ari diren seinale.

ABALTZISKETAKO TXANTXOAK�

Usadioekin eta duela 17 urte berreskuratutako ohiturarekin jarraituz, 
Abaltzisketan beste behin dantzatu egin dute, euripean, baina irribarretsu

Nahiz eta entseguen beharrik ez izan, txantxoak dantzan ongi moldatu ziren. N. URBIZU

Txantxoek ez dute entsegu handiren beharrik, saltatzerakoan ere konpenetrazioa nabarmenduz. N. URBIZU Mozorroa eta garbitzailea. N. URBIZU

ZORIONAK
Laia Sanz Mantxo (Tolosa). 

Gure pottokaren 
lehenengo urtebetetzea.

AAGGUURRRRAAKK�

GGOORRAA  EETTAA  BBEEHHEERRAA�

Etorkizun
ziurra,
Inauteriena
Ez dago, ez, Tolosako
Inauteriak desagertzeko
arriskurik. Txiki-txikitatik
hasten dira festa giroaz
gozatzen. Mozorro 
bero-beroak jantzi eta
gurdietan igota ibiltzen dira
kalean gora eta behera,
jendeari harrituta begiratuz,
eta tolosar zein kanpotarren
arreta piztuz. Etxeko txikienek
sehaskatik ondo ikasita dute
inauterizaletasuna. Izatez edo
ikasiz, baina tolosarrak
inauterizale behar omen du.
Txirulariaren atzetik ibiliko
dira egunotan sagutxo polit
hauek festaren zirrikituak
ezagutuz. Etorkizuna
ziurtatuta dago! I. ASENSIO

Zazpi  
bost 
zero

Artillero dale fuego...
Lelo hau aukeratuta,
750 ikasle eta irakas-

lek Tolosako festa eta ekitaldi
nagusienak irudikatu geni-
tuen Ostegun Gizenean Sa-
kramentinoetako patioan.
Koloretako irribarreak lora-
tuarazi genizkien begira ge-
nituen beste hainbat guraso
eta senitartekori. Horietako
batzuk leku berean apaiz iza-
teko ikasten aritu ziren, bai-
na Inauteriak hormaren atze-
tik bizitzen zituzten orduan,
ez zuten jairik festa hauetan.
Historiaren bilakaera.

750 aldiz errepikatu behar
izan genuen Diana atzo inau-
terizaleen jauzimania asetze-
ko. Musikari zaharrenek kon-
tatzen digutenez, duela ez
hainbeste, tolosar batzuk
etxera bila joan zitzaizkien
Banda osatu eta Diana desa-
ger ez zedin. Nola aldatzen
diren gauzak, kamarada! 

750 musikari ariko gara
egunotan kaleak alaitzen
txaranga eta beste musika
taldeetan. Kazuela tapa, sar-
din kaxa eta turutaren ga-
raiak protohistoria dira.

750 haur eta gazte izango
dira gaur inoiz atera izan di-
ren konpartsa euskaldune-
netan. Gure hizkuntzak au-
rrera darrai boga-boga.

Baina gauza batzuk beti
bezala irauten dute. Zenbat
emakumek afaldu zuten Os-
tegun Gizenean Tolosako el-
karteetan? 750 urte eta gero
hau. Ez dago errealitate hori
estaliko duen plastiko bel-
tzik. Earki gatxink! Artillero
dale fuego...

Eusko
Jaurlaritza.
Kultura Saila

HITZA-K BAI EUSKARARI

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 0088 hotzena 0044 ELURRA 
ARALARREN

Pagomari:
gaur: bai / bihar: bai 

Guardetxe:
gaur: bai / bihar: bai

HITZA-KO BEZEROEN ARRETA ZENBAKIA
(zalantzak argitzeko,
harpidedun egiteko...) 994433  3300  4433  4466

udalak: Abaltzisketa, Aduna, Albiztur, Alegia, Alkiza, Altzo, Amezketa, Anoeta,
Areso, Asteasu, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Leaburu, Leitza, Lizartza, Orendain, Orexa, Tolosa,
Villabona, Zizurkil

Elurra gertu
eta aterkiak
zabalik
Eguraldia lagun? Aurtengoan,
oraindik ez. Jakinaren gainean
egonagatik, horrelakoetan
euria ez da ongietorria izaten.
Mozorroak prestatzen
hainbeste denboran aritu eta
gero, eguraldi txarrak ez du
ereindako fruituaz behar
bezala gozatzen uzten.
Inauteriak kalean bizitzeko
jaiak izaki, eguraldia ere
festaren beste osagai bat izan
ohi da, onerako edo
txarrerako. Atzo, mozorroa
ahaztuta etorri bazen ere,
agian gaur zuriz jantzita
etorriko da. Ez gaitezen larritu:
goza dezagun Inauteri euritsu
zein eguzkitsuetaz! J. ASTIBIA

ZORIONAK
Naroa Goñi Garmendia (Alegia).

Dagoeneko 3 urte gure etxeko erreginak. 3

muxu potolo asko maite zaitugunon partetik.


